
 
 

ᐊᕐᕕᐊᑦ, Arviat, “ᐊᕐᕕᖕᓄᑦ ᐃᓂᒋᔭᐅᔪᖅ” 
 

ᓴᓪᓕᖅ/ᓴᓪᓖᑦ, Salliq, Coral Harbour, “ᐊᖏᔪᖅ ᒪᓂᒃᑐᖅ ᕿᑭᖅᑕᖅ ᓵᖓᓂᑦ ᓄᓇᐅᑉ” 
 

ᑐᑭᓯᑎᑦᑎᓂᖅ  
 

ᓴᓪᓕᖅ ᕿᑭᖅᑕᒦᑦᑐᖅ ᑕᓯᐅᔭᕐᔪᐊᕐᒥᑦ. 2016-ᒥᑦ ᐊᒥᓱᑎᒋᓚᐅᖅᑐᑦ 891-ᓂᒃ. ᐱᕈᖅᐸᓪᓕᐊᓂᖃᕐᓂᖅ ᓴᓪᓕᕐᒥᑦ ᐱᖅᑯᓯᒃᑯᑦ ᓂᕆᔭᒃᓴᖅᓯᐅᕐᓂᖅ 
ᒪᖃᐃᖃᑦᑕᖅᑐᑦ, ᐊᒻᒪᓗ ᑮᓇᐅᔭᓕᐅᕐᓂᖅ ᖃᓄᐃᓕᐅᕋᓱᖕᓂᒃᑯᑦ. ᓄᓇᓕᐅᑉ ᒪᖃᐃᕝᕕᖏᑦ ᐊᒻᒪᓗ ᐃᖃᓪᓕᐊᕐᕕᖏᓐᓂᑦ ᐃᓚᐅᔪᑦ 250 ᑭᓛᒥᑕᐃᑦ 
ᐅᐊᖕᓇᒧᑦ, 220 ᑭᓛᒥᑕᐃᑦ ᑲᓇᖕᓇᒧᑦ, 170 ᑭᓛᒥᑕᐃᑦ ᐱᖓᖕᓇᒧᑦ, ᐊᒻᒪᓗ 150 ᑭᓛᒥᑕᐃᑦ ᓂᒋᐊᓄᑦ, ᐅᑯᐊᖑᑉᓗᑎᒃ Roes Welcome Sound, 
Fisher Strait, ᐊᒻᒪᓗ ᐅᐊᖕᓇᖅᐸᓯᖓᓂᑦ ᓯᒡᔭᖓᓂᑦ ᐊᒃᐸᑑᕐᔪᐊᑉ1. ᐃᓂᐅᔪᖅ ᐊᑉᖁᓵᕐᕕᐅᖃᑦᑕᖅᑐᖅ ᑕᕆᐅᕐᒥᐅᑕᓄᑦ ᓲᕐᓗ ᑑᒑᓖᑦ, ᕿᓇᓗᒐᐃᑦ 
ᐊᒻᒪᓗ ᐊᕐᕙᖕᓅᔪᖕᓇᖅᑐᖅ, ᐊᒧᓯᕝᕕᖃᖅᑐᖅ ᐊᐃᕕᕐᓄᑦ, ᐊᑐᖅᑕᐅᖃᑦᑕᖅᑐᖅ ᓇᓄᕐᓄᑦ, ᐊᒻᒪᓗ ᐃᓂᖃᖅᖢᓂ ᑎᖕᒥᐊᓂᒃ ᑲᑎᓯᒪᔪᓄᑦ. ᓴᓪᓕᖅ 
ᐊᑕᐅᓯᕐᒥᒃ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕐᕕᖃᖅᑐᖅ (Fossile Creek ᐃᓃᑦ) ᐊᒻᒪᓗ ᒪᕐᕉᖕᓂᒃ ᓂᕐᔪᑎᓄᑦ ᐃᓂᒋᔭᐅᔪᓂᑦ (ᕼᐃᐅᕆ ᒋᐱᓐᔅ ᑎᖕᒥᐊᓄᑦ 
ᐃᓂᐅᔪᖅ ᑲᓇᖕᓇᖓᓂᑦ ᐃᒪᐅᑉ ᑎᖕᒥᐊᓄᑦ ᐃᓂᐅᔫᑉ)2.  
 

ᓄᓇᓕᖕᒥᑦ ᐅᑎᖅᑎᑎᖅᑕᐅᔪᒪᔪᓄᑦ ᓯᕗᓪᓕᖅᐸᐅᑎᔭᐅᔪᒪᔪᑦ 
 

1. ᓴᖅᑭᑕᐅᓂᖏᑦ ᐱᔭᕆᐊᖃᖅᑐᑦ ᐅᒥᐊᕐᔪᐊᓄᑦ ᐊᑉᖁᑏᑦ – ᓂᒋᐊᓄᙵᐅᔭᕆᐊᖃᖅᑐᑦ ᐊᒃᐸᑑᕐᔪᐊᕐᒧᑦ ᐊᑯᓐᓂᖓᒎᙱᑦᑐᖅ ᐊᐃᕕᖅ ᕿᑭᖅᑕᐅᑉ 
ᐊᒻᒪᓗ ᐊᒃᐸᑑᕐᔪᐊᑉ; 2. ᐃᒪᐅᑉ ᓇᓃᓐᓂᕆᔭᖓᓄᑦ ᖃᐅᔨᓴᐃᓂᖃᕐᓗᑎᒃ ᑎᓂᑦᑕᕐᓂᕐᓄᑦ ᐅᓕᑦᑕᕐᓂᕐᓄᑦ ᐊᒻᒪᓗ ᑕᓯᕐᔪᐊᕐᓂᑦ ᐃᖃᓗᒃᓯᐅᕐᕕᐅᓲᓂᒃ 
ᓂᐅᕕᐊᒃᓴᐅᓂᐊᖅᑐᓄᑦ ᐅᕝᕙᓘᓐᓃᑦ ᐃᖃᓗᒃᐲᑦ ᒪᓐᓂᓕᐅᖅᑎᓪᓗᒋᑦ; 3. ᖃᐅᔨᓴᑉᓗᒋᑦ ᐊᒃᑐᖅᓯᓂᐅᔪᑦ ᐊᑉᖁᑎᒥᑦ ᐃᑳᕐᕕᖕᓂᑦ 
(ᒪᕋᕐᓚᙳᖅᐸᓪᓕᐊᓂᕐᒥᑦ, ᐊᑯᑉᓕᖅᑎᕈᑎᓂᑦ, ᑕᒪᒃᑯᓂᙵᕋᓗᒃ), ᓄᖅᑲᖓᑎᑦᑎᔪᖕᓇᖅᑐᑦ ᐃᖃᓗᐃᑦ ᐊᑉᖁᓵᖃᑦᑕᖅᑎᓪᓗᒋᑦ; ᐊᒻᒪᓗ 4. ᐲᖅᑕᐅᓗᑎᒃ 
ᐅᔭᕋᐃᑦ ᑲᑕᖕᓂᑯᐃᑦ Canyon ᑰᖕᒧᑦ. 
 

ᓄᓇᓕᖕᒧᑦ ᓄᓇᙳᐊᖅ ᐊᒻᒪᓗ ᐃᓕᓐᓂᐊᖅᑎᑦᑎᑎᓪᓗᒋᑦ  
 

ᓯᒡᔭᓂᒃ ᐅᑎᖅᑎᑎᕆᓂᖅ ᖃᓄᐃᖓᓂᕆᓚᐅᖅᑕᖏᓐᓄᑦ ᓄᓇᕗᑦ-ᑯᑦ ᖃᐅᔨᓴᐃᔨᖏᑦ ᓄᓇᓕᖕᒧᐊᓚᐅᖅᑐᑦ ᒫᑦᓯ 2018-ᒥᑦ. ᐅᖃᖅᑐᑦ ᓄᓇᓕᖕᒥᐅᑕᐃᑦ, 
ᐊᒃᐸᑑᕐᔪᐊᕐᒥᑦ ᑰᑦ ᐃᒪᐃᕈᑎᓕᖅᑐᑦ ᐊᒻᒪᓗ ᐃᒃᑲᓗᐊᓕᖅᑐᑦ ᑐᓚᒡᕕᒋᓂᐊᕐᓗᒍ. ᐅᑭᐅᑦ ᖁᓖᑦ ᐊᓂᒍᖅᑐᓂᑦ ᐃᒪᖓ ᐊᒃᐸᑑᕐᔪᐊᑉ 
ᕿᖅᑯᐊᖃᖃᑦᑕᖅᓯᒪᓕᖅᑐᖅ, ᑕᐃᑯᙵᕐᓂᖅ ᐊᔪᕐᓇᖅᓯᑉᓗᓂ ᑎᓂᖑᑎᓪᓗᒍ. ᐊᓯᖏᑦ ᐅᖃᖅᑐᑦ ᑕᕆᐅᑉ ᓯᑯᖓ ᓵᓐᓂᖅᓴᐅᓕᖅᑐᖅ ᒫᓐᓇᓵᕐᓚᒃ, ᐊᒻᒪᓗ 
ᐅᒥᕐᔪᐊᑦ ᓯᑯᒥᒃ ᓯᖁᑉᑎᕆᔾᔪᑏᑦ ᐊᒃᑐᖅᓯᓂᖃᖅᑐᑦ ᓯᑰᑉ ᐊᐅᒃᐸᓪᓕᐊᓂᖓᓂᒃ ᐊᐅᒃᐸᓪᓕᐊᕋᓚᓴᕐᓂᖅᓴᐅᓕᖅᖢᓂ. ᓄᓇᓕᒃ ᓄᑖᒥᒃ ᐃᑳᕐᕕᓕᐅᕈᒪᔪᖅ 
ᑲᒪᒋᓗᒋᑦ ᐊᒥᓱᑦ ᕼᐋᓐᑕᒃᑯᑦ ᐃᑳᖃᑦᑕᖅᑐᑦ (ᐊᑉᖁᑏᑦ ᑰᒃᑰᖅᑐᑦ), ᐱᐅᖏᑦᑐᒥᒃ ᐊᒃᑐᖅᓯᓂᖃᑐᐃᓐᓇᕆᐊᓕᒃ ᐃᖃᓗᐃᑦ ᐃᓂᖏᓐᓂᑦ. 
 

 

 

  

 

ᓯᒡᔭᓂᒃ ᐅᑎᖅᑎᑎᕆᓂᖅ 
ᖃᓄᐃᖓᓂᕆᓚᐅᖅᑕᖏᓐᓄᑦ 

ᓄᓇᕗᑦ 



ᑎᑎᖅᑲᐅᑎᓂᒃ ᕿᒥᕐᕈᓂᖅ 
 

ᑰᒐᓛᑦ ᐅᑭᐅᑉ ᐃᓚᖓᑦ ᑕᐃᒪᐅᖃᑦᑕᖅᑐᑦ ᐊᒻᒪᓗ ᓇᐃᑦᑐᒥᑦ ᑰᖃᕐᑕᖅᖢᑎᒃ ᐊᐅᔭᒃᑯᑎᑦ, ᐸᓃᓐᓇᓕᖅᖢᑎᒃ ᐅᕝᕙᓘᓐᓃᑦ ᓯᑯᓯᒪᑉᓗᑎᒃ ᐊᒥᐊᒃᑯᖓᓂᑦ 
ᐅᑭᐅᑉ1. ᓄᓇᓕᖕᒥᐅᑕᐃᑦ ᐃᓱᒫᓘᑎᖃᖅᑐᑦ ᐊᕙᑎᒧᑦ ᐊᒃᑐᖅᓯᓂᐅᔪᓂᒃ ᐅᔭᕋᒃᑕᕆᐊᕐᒥᑦ ᐱᔪᓂᒃ ᓄᓇᒧᑦ ᐊᒻᒪᓗ ᓂᕐᔪᑎᓄᑦ 
ᒪᖃᐃᑉᐸᒃᑕᖏᓐᓂᑦ/ᐃᖃᓗᒃᓯᐅᖅᐸᒃᑕᖏᓐᓂᑦ. ᐅᖅᓱᕐᒥᑦ ᑯᕕᔪᖃᖅᐸᑦ ᑕᒫᓂ ᐊᒃᑐᖅᓯᓂᖃᕈᖕᓇᖅᑐᑦ ᐃᒪᕐᒥᐅᑕᐃᑦ ᓲᕐᓗ ᐊᒻᒨᒪᔪᐃᑦ ᐊᒻᒪᓗ ᐅᕕᓗᐃᑦ1. 
ᓄᓇᓖᑦ ᐃᓱᒫᓘᑎᖃᐃᓐᓇᐅᔭᖃᑦᑕᖅᑐᑦ ᐅᒥᐊᕐᔪᐊᑦ ᐃᖏᕐᕋᔭᒃᐸᓪᓕᐊᑐᐃᓐᓇᕐᓂᖏᓐᓂᒃ, ᐱᓗᐊᖅᑐᒥᑦ ᖃᓂᑕᖓᒍᑦ ᓄᕗᐊᖅᔪᐊᓗᒥ, ᐊᐃᕕᖅ 
ᕿᑭᖅᑕᐅᑉ ᐊᒻᒪᓗ ᐊᒃᐸᑑᕐᔪᐊᑉ3. ᐅᒥᐊᕐᔪᐊᑦ ᐅᔭᕋᒃᑕᕆᐊᓄᑦ ᖃᒪᓂᑦᑐᐊᕐᒥᙶᖃᑦᑕᖅᑐᑦ ᐊᒻᒪᓗ ᓱᑉᓗᒃᑰᖅᖢᑎᒃ ᐊᑯᓐᓂᖓᒍᑦ ᓴᓪᓕᐅᑉ ᐊᒻᒪᓗ 
ᐊᒃᐸᑑᕐᔪᐊᑉ1. 
 

ᐱᔾᔪᑕᐅᔪᑦ ᐆᒃᑑᑏᑦ ᐊᕙᑎᒥᑦ ᐊᓯᐊᙳᕐᓂᐅᔪᓄᑦ ᐊᒻᒪᓗ ᖃᐅᔨᔭᐅᔪᓄᑦ 
ᑕᕆᐅᕐᒥᑦ ᓯᑯ  ᓯᓈ ᐅᓗᕆᐊᓇᕐᓂᖅᓴᐅᖃᑦᑕᓕᕐᒥᔪᖅ ᒫᓐᓇᓵᕐᓚᒃ ᐅᑭᐅᓂᑦ1.  
ᐅᑭᐅᑉ 
ᐃᓗᐊᓃᑦᑐᓂᒃ 
ᖃᓄᐃᓕᐅᕐᓃᑦ 

 ᐅᐱᕐᙵᒃᓴᕋᐃᓐᓂᖅᓴᐅᖃᑦᑕᖅᑑᔭᓕᖅᑐᖅ, ᐅᑭᐊᒃᓴᓂᕐᓕ ᑭᖑᕙᓯᖕᓂᖅᓴᐅᔮᖅᖢᓂ1. 
 ᐊᐳᑎᖃᑦᑎᐊᖏᓚᐅᖅᑐᖅ ᐅᑭᐅᖓᓂᑦ 2013-2014 ᑕᐅᑐᖔᖅᖢᒍᑦ 2005 ᐊᐳᑏᑦ ᑲᑎᑉᐸᓪᓕᐊᒑᖓᑕ ᓄᓇᓕᐅᑉ 

ᒥᑦᑕᕐᕕᖓᓄᙵᐅᔪᖅ ᐊᑉᖁᑎ ᐊᐱᖃᑦᑕᕐᒪᑦ ᓄᖅᑲᖓᑎᑦᑎᓕᖅᖢᓂ ᑐᐊᕕᓇᖅᑐᒃᑯᑦ ᐋᓐᓂᐊᕐᕕᖕᒧᑦ ᐊᐅᓪᓚᕆᐊᖃᖅᑐᓂᑦ1. 

ᖁᐊᖑᐃᓐᓇᐅᔭᖅᑐᖅ  ᑲᑎᑉᐸᓪᓕᐊᓂᖅᑕᖃᖅᑐᖅ Canyon ᑰᒃᑯᑦ, ᐅᐊᖕᓇᖓᓂᑦ ᕿᑭᖅᑕᐅᑉ4. 
ᖃᓂᑦᑐᒥᑦ 
ᓱᕋᒃᐸᓪᓕᐊᓂᖅ  

 ᓄᓇᓕᖕᒥᐅᑕᐃᑦ ᐅᖃᖅᑐᑦ ᐱᖓᓱᑦ ᐃᖃᓗᒃᓯᐅᕐᕖᑦ ᑕᓰᑦ ᐅᔭᖅᑲᓂᒃ ᑲᑕᒐᕐᓂᖅᑕᖃᓚᐅᖅᑐᑦ 2017-ᒥᑦ, ᐅᔾᔨᕐᓇᖅᖢᓂ 
ᐊᒥᓲᔪᖕᓃᕐᓂᖏᑦ ᐃᖃᓗᒃᐲᑦ. ᑕᓰᑦ ᖃᓂᓐᓂᖅᓴᐅᔪᑦ ᑕᕆᐅᕐᒧᑦ ᐊᒃᑐᖅᑕᐅᓯᒪᓗᐊᖏᓐᓂᖅᓴᐅᓚᐅᖅᑐᑦ. ᓄᓇᓕᖕᒥᐅᑕᐃᑦ 
ᐃᖃᓪᓕᐊᖃᑦᑕᓚᐅᖅᑐᑦ ᐅᑭᐅᒃᓵᒃᑯᑦ ᑭᓯᐊᓂ ᐅᔭᖅᑲᐃᑦ ᑲᑕᒐᖅᓯᒪᔪᓄᑦ ᐄᐳᕆ ᑭᓯᐊᓂ ᐃᖃᓪᓕᐊᖃᑦᑕᓕᖅᑐᑦ 
ᐊᐳᑎᑕᖃᑦᑎᐊᕌᖓᑦ. ᓇᑦᑎᓂᖅᓯᐅᖃᑦᑕᕐᓃᑦ, ᕿᓇᓗᒐᕐᓂᑦ, ᐊᒻᒪᓗ ᑑᒑᓂᒃ ᑕᕆᐅᕐᒥᑦ ᐊᒃᑐᖅᑕᐅᓯᒪᑐᐃᓐᓇᕆᐊᖃᕐᒥᔪᑦ ᐅᔭᖅᑲᐃᑦ 
ᑲᑕᒐᖅᓯᒪᔪᓄᑦ4. 

 

ᐱᔾᔪᑕᐅᔪᑦ ᐆᒃᑑᑏᑦ ᐱᕈᖅᐸᓪᓕᐊᓂᖃᖃᑎᒌᒃᑐᑦ ᐊᓯᐊᙳᕐᓂᖏᑦ ᐊᒻᒪᓗ ᖃᐅᔨᔭᐅᔪᑦ  
ᓇᓄᐃᑦ  ᓇᓄᐃᑦ ᓴᓪᓘᓂᖅᓴᐅᔮᖃᑦᑕᓕᖅᑐᑦ ᐅᑭᐅᓂᑦ ᐊᓂᒍᖅᓯᒪᓕᖅᑐᓂᐅᖓᓂᑦ1. .ᓄᓇᓕᖕᒥᐅᑦ ᐃᓱᒪᒋᔭᖓᑦ, ᓇᓐᓄᒃᑕᐅᖃᑦᑕᖅᑐᑦ 

ᖃᐅᔨᓴᐃᓂᖅ ᐱᔾᔪᑕᐅᑉᓗᓂ ᑐᐊᓐᓂᖅᓴᐅᖃᑦᑕᕐᓂᖏᓐᓄᑦ, ᐃᖅᓯᓇᕐᓂᖅᓴᐅᑉᓗᑎᒃ, ᐊᒻᒪᓗ ᓂᕿᖏᑦ ᒪᒪᙱᓐᓂᖅᓴᐅᑉᓗᑎᒃ5. 

ᓄᓇᓕᖕᒥᐅᑕᐃᑦ ᓇᓗᙱᑦᑐᑦ ᓇᓄᐃᑦ ᐊᔪᕆᑦᑐᖕᓇᕐᓂᖏᓐᓄᑦ ᒫᓐᓇᐅᔪᒥᑦ ᐊᒻᒪᓗ ᓯᕗᓂᒃᓴᒥᑦ ᐊᕙᑎᐅᑉ ᐊᓯᔾᔨᖅᐸᓪᓕᐊᓂᖓᓄᑦ5. 
ᐊᐃᕖᑦ  ᐃᓚᒋᔭᐅᑉᓗᑎᒃ ᐊᐃᕕᖅ, Bencas ᐊᒻᒪᓗ ᐊᒃᐸᑑᕐᔪᐊᖅ ᕿᑭᖅᑕᓄᑦ, ᐊᒥᓲᙱᑦᑐᑦ ᐊᐃᕖᑦ ᐅᑭᐅᓗᒃᑖᖅ Roes Welcome 

Sound-ᒦᖃᑦᑕᓕᖅᑐᑦ. ᐊᔾᔨᒌᙱᓐᓂᖏᑦ ᐊᐅᓚᓃᑦ ᓄᓇᒧᑦ ᓯᑯᑎᑦᑎᖃᑦᑕᙱᑦᑐᑦ ᐅᑭᐅᒃᑯᑦ, ᐊᒻᒪᓗ ᓯᑯᐃᑦ ᑕᐃᒪᐅᖃᑦᑕᐃᓐᓇᖅᑐᑦ 
ᐊᐅᔭᒃᑯᑦ ᐊᐃᕖᒃ ᖃᒃᓯᒪᕝᕕᒋᔪᖕᓇᖅᖢᓂᒋᑦ ᐅᑭᐅᓗᒃᑖᒃᑯᑦ1. 

ᓇᑦᑏᑦ  ᓇᑦᑏᑦ ᑕᐃᒪᐅᖏᓐᓇᖃᑦᑕᖅᑐᑦ ᐅᑭᐅᓗᒃᑖᖅ ᓯᑯᒥᑦ ᓯᑯᙳᖃᑦᑕᖅᑐᖅ ᓯᒡᔭᓗᒃᑖᖓᓂᑦ ᓴᓪᓕᐅᑉ. ᐅᒡᔪᐃᑦ ᑕᐃᒪᐅᖃᑦᑕᖅᑐᑦ ᐃᒪᕐᒥᑦ 
ᐊᐅᓚᓂᕐᓂᑦ ᓯᑯᓂᑦ1. 

ᕿᓇᓗᒐᐃᑦ   ᑕᐃᑉᓱᒪᓂᒃᑲᓐᓂᐊᕐᔪᒃ ᐊᕐᕖᑦ ᑕᑯᔭᐅᒐᔪᓚᐅᖏᑦᑐᑦ ᓯᓈᓂᑦ ᑭᓯᐊᓂ ᐊᒥᓲᖃᑦᑕᓕᖅᑐᑦ ᒪᐃ-ᒥᑦ/ᔫᓂ-ᒥᑦ6. 
ᐃᖃᓗᓕᕆᓃᑦ   ᑕᓯᕐᒥᐅᑕᐃᑦ ᐃᖃᓗᒃᐲᑦ Cleveland ᐊᒻᒪᓗ Sutton ᑰᖕᓂᑦ ᐱᑕᖅᑕᐅᖃᑦᑕᖅᑐᑦ, ᐊᒻᒪᓗ ᐹᖏᓐᓂᑦ Bursting Brooks ᐊᒻᒪᓗ 

16 Mile Brook ᑰᒐᓛᓂᑦ ᐊᑯᓐᓂᖓᓂᑦ ᔫᓂ ᓄᙳᐸᓪᓕᐊᓂᖓᓂᑦ ᐋᒋᓯ ᐃᓱᐊᓄᑦ ᐅᕝᕙᓘᓐᓃᑦ ᓯᑎᐱᕆ1.  
 ᓖᔅ ᓯᔅᑯ ᐃᖃᓗᐃᑦ ᐱᑕᖅᑕᐅᖃᑦᑕᖅᑐᑦ Salmon ᑕᓯᕋᔭᖕᒥᑦ, ᐊᒻᒪᓗ ᐃᖣᕋᐃᑦ Cleveland ᑰᖕᒥᑦ ᐊᒻᒪᓗ ᑕᓯᕐᓂᑦ Boa ᐊᒻᒪᓗ 

Sutton ᑰᖕᓂᑦ. ᐊᒃᐸᑑᕐᔪᐊᖅ ᐃᖃᓗᒃᐱᖕᓄᑦ ᐃᓂᒋᔭᐅᔪᓂᒃ ᐱᑕᖃᙱᑦᑐᖅ ᑕᓯᖏᑦ ᐃᒃᑲᒻᒪᑕ ᐊᒻᒪᓗ ᐊᓗᐊᓄᑦ ᖁᐊᖃᑦᑕᖅᖢᑎᒃ 
ᐅᑭᐅᒃᑯᑦ1.  

ᑎᖕᒥᐊᑦ  ᐊᑯᓐᓂᖓᓂᑦ 2004 ᐊᒻᒪᓗ 2007 ᖃᑉᓯᐊᕐᔪᐃᑦ ᒥᑏᑦ ᑐᖁᖓᓂᕋᖅᑕᐅᓚᐅᖅᑐᑦ7. ᑕᐃᒪᓐᓇᐃᓕᓃᑦ ᐊᑕᐅᑦᑎᒃᑰᖃᑎᖃᓚᐅᖅᑐᑦ 
ᑎᖕᒥᐊᓄᑦ ᐋᓐᓂᐊᕆᔭᐅᔪᒥᑦ ᐅᐊᖕᓇᖅᐸᓯᖓᓂᑦ ᑲᓇᖕᓇᖅᐸᓯᖓᓂᑦ ᑕᓯᐅᔭᕐᔪᐊᑉ, ᕼᐊᑦᓴᓐ ᓱᑐᕋᐃᑦ, ᐊᒻᒪᓗ ᐅᖓᕙᐅᑉ 
ᖃᓂᖓᓂᑦ7. 

 

ᒫᓐᓇᐅᔪᖅ ᐅᖃᖅᓯᒪᔪᓂᑦ ᐱᑕᖃᙱᓐᓂᐅᔪᓂᑦ ᑎᑎᖅᑲᐅᑎᓂᑦ, ᖃᐅᔨᓴᐃᓂᕐᒥᑦ ᐃᓚᐅᔭᕆᐊᖃᖅᑐᑦ: 
 

 ᒪᖃᐃᕝᕕᖕᓂᒃ ᐅᑎᖅᑎᑎᕆᓂᖅ: ᖁᐊᖑᐃᓐᓇᐅᔭᖅᑐᒥᑦ ᑲᑎᓯᒪᔪᑦ Canyon ᑰᖕᒥᑦ ᐊᔪᕐᓇᕈᑕᐅᔪᖅ ᐃᖃᓗᒃᐲᑦ ᐊᑉᖁᓵᖅᑕᕐᓂᖏᓐᓄᑦ. ᑰᖕᓂᒃ 
ᐱᐅᓯᒋᐊᖅᓯᖃᕆᐊᖃᑦᑎᐊᖅᑐᖅ ᐃᖃᓗᐃᑦ ᒪᔪᕈᖕᓇᕐᓂᐊᕐᒪᑕ ᑕᓯᕐᓄᑦ ᒪᓐᓂᓕᐅᕆᐊᖅᑐᕐᓗᑎᒃ4.  

 ᐅᒥᐊᕐᔪᐊᑦ ᐊᑉᖁᑎᖏᑦ ᐊᓯᐊᙳᕐᓃᑦ: ᓄᓇᓕᖕᒥᐅᑕᐃᑦ ᐅᒥᐊᕐᔪᐊᓂᒃ ᐊᒃᐸᑑᕐᔪᐊᑉ ᓂᒋᐊᒎᖔᖁᔨᔪᑦ ᐃᖢᐃᓵᕆᓂᐊᖏᓪᓗᑎᒃ ᓂᕐᔪᑎᓂᒃ 
ᕿᑭᖅᑕᒦᑦᑐᓂᑦ ᖃᓂᓐᓂᖅᓴᐅᔪᓂᒃ ᐃᒪᕐᒧᑦ4. 

 ᓄᓇᓕᖕᒥᐅᑦ ᐃᓚᐅᖃᑕᐅᓂᖏᑦ: ᐋᒋᓯ 2019-ᒥᑦ, ᐃᖃᓗᓕᕆᔨᒃᑯᓐᓂᑦ ᒥᓂᔅᑕ, ᑕᕆᐅᕐᓂᑦ, ᐊᒻᒪᓗ ᑲᓇᑕᒥᑦ ᐃᒪᕐᓂᑦ ᒥᐊᓂᖅᓯᔨᒃᑯᑦ 
ᐅᖃᓚᐅᖅᑐᑦ ᐱᕙᓪᓕᐊᓂᖃᖅᑐᑦ ᓴᓪᓕᕐᓂᑦ ᐱᔭᐅᔪᒪᔪᒥᒃ. ᐱᓕᕆᖃᑎᒋᑉᓗᒋᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑲᓇᑕᒥᑦ ᐃᖃᓗᓕᕆᔨᒃᑯᑦ 
ᖃᐅᔨᓚᐅᖅᑐᑦ ᐃᓂᐅᔪᖅ ᓯᕗᓪᓕᖅᐸᐅᑎᔭᐅᔭᕆᐊᖃᕐᓂᖓᓄᑦ ᒥᐊᓂᕆᔭᐅᓂᕐᒧᑦ ᓄᓇᓕᖕᒥᐅᓂᒃ ᐅᖃᖃᑎᖃᕐᓗᑎᒃ, ᐃᓄᖕᓄᑦ 
ᕿᒥᕐᕈᔭᐅᓂᖏᓐᓂᒃ ᓱᓇᑐᐃᓐᓇᓕᕆᓂᒃᑯᑦ ᐅᖃᐅᔾᔨᔨᓂᒃ ᐱᕙᓪᓕᐊᓗᑎᒃ ᐊᒻᒪᓗ ᓄᓇᖃᖅᑳᖅᑐᑦ ᖃᐅᔨᒪᓂᕆᔭᖏᓐᓂᑦ8. 

 
ᓂᕈᐊᖅᑕᐅᔪᑦ ᖃᐅᔨᒋᐊᕐᕕᐅᖃᑦᑕᖅᑐᑦ  
 

 

 


